
 

 

Date: 29th October 2025 

ISIN: INE526R01028 

SCRIP CODE: 539017 

SCRIP ID: STARHFL  

 

To,      

BSE Limited,           

Phiroze Jeejeebhoy Towers,  

Dalal Street, Mumbai -400 001 

 

Subject: Newspaper advertisement regarding Extension of Closing Date and Last 

date for On-Market Renunciation of Star Housing Finance Limited (“the 

Company”) 

Reference: Disclosure under Regulation 30 of the SEBI (Listing Obligations and 

Disclosure Requirements) Regulations, 2015, as amended (“SEBI Listing 

Regulations”) & Regulation 84 of SEBI (Issue of Capital and Disclosure 

Requirements), Regulations, 2018 (“SEBI ICDR Regulations”) 

With reference to above captioned subject, please find enclosed herewith copies of 

newspaper advertisement published on 29th October 2025 with respect to extension of 

closing date and last date for On-Market Renunciation of Rights Issue of the Company.  

The advertisements are published in the following newspapers: 

1. Financial Express (English national daily newspaper with wide circulation) – All editions  

2. Jansatta (Hindi national daily newspaper with wide circulation) – All editions  

3. Pratahkal (Marathi daily newspaper with wide circulation) – Mumbai edition  

This intimation is also available on the Company’s website at www.starhfl.com. 

This is for your information and records. 

For Star Housing Finance Limited 

 

 

 

Nachiketa Purohit 

Company Secretary & Compliance Officer 

Mem No.: A25011 

http://www.starhfl.com/

मुबंई, दि. २८ 
(प्रतिनिधी): मुंबईच्या आरोग्य 
व्यवस्थेचा कणा असलेल्या मुंबई 
महानगरपालिकेच्या केईएम, 
शीव व नायर या तीन महत्त्वाच्या 
रुग्णालयांमध्ये प्राध्यापक, 
सहायोगी प्राध्यापक, प्रयोगशाळा 
तंत्रज्ञ, क्ष किरण तंत्रज्ञ, 
परिसेविका, सफाई कर्मचारी, 
कक्ष परिचर अशी विविध 
कर्मचाऱ्यांची तब्बल ४५ टक्के 
पदे रिक्त असल्याचे उघडकीस 
आले आहे. 

त्यामुळे रुग्णसेवेवर परिणाम 
होण्याबरोबरच असलेल्या 
कर्मचाऱ्यांवरील ताणही वाढला 
आहे. जन आरोग्य हक्क 
अभियानाने ही आकडेवारी उघड 
केली आहे. मुंबई 
महानगरपालिकेने रुग्णालयांचे 

सार्वजनिक खासगी भागीदारीतून 
(पीपीपी) रुग्णालयांचे 
खासगीकरण करण्याऐवजी रिक्त 
पदे भरून सार्वजनिक आरोग्य 
सेवांचे बळकटीकरण करण्यावर 
भर द्यावा अशा सूचनाही 
अभियानकडून करण्यात आल्या 
आहेत.

केईएम, शीव व नायर या 

तीन महत्त्वाच्या रुग्णालयांमध्ये 
प्राध्यापक, सहाय्यक प्राध्यापक, 
तंत्रज्ञ, परिचारिका यांची १ हजार 
१७ पदे असून त्यातील फक्त 
४७३ पदे कायम नियुक्तीने 
भरलेली आहेत. यामध्ये केईएम 
रुग्णालयामध्ये प्राध्यापकांची 
१०६ पदे मंजूर असून, त्यातील 
४० पदे रिक्त आहेत. सहयोगी 

प्राध्यापकांची १६८ पदे मंजूर 
असून, ५० पदे रिक्त आहेत. 
प्रयोगशाळा सहाय्यकाची ३३ पदे 
असून, सर्वच पदे रिक्त आहेत. 
प्रयोगशाळा परिचरच्या २७ 
पदांपैकी १० पदे रिक्त आहेत. क्ष 
किरण तंत्रज्ञांची ५२ पैकी ३० पदे 
रिक्त असून, सहाय्यक तंत्रज्ञांची 
७२ पैकी ६१ पदे, परिचारिकांच्या 
११६ पैकी १३ पदे रिक्त आहेत.

शीव रुग्णालयातील ९९ 
प्राध्यापकांपैकी ५४ पदे रिक्त 
असून, सहयोगी प्राध्यापकांची 
१३८ पैकी ४० पदे, सहाय्यक 
प्राध्यापकांची २२५ पैकी १५३ 
पदे रिक्त आहेत. त्याचप्रमाणे 
औषध वितरकांची ४४ पैकी २३ 
पदे, प्रयोगशाळा सहाय्यकाची 
सर्व २३ पदे, प्रयोगशाळा 
तंत्रज्ञांची ७१ पैकी ३४ पदे, क्ष 

किरण तंत्रज्ञांची ४४ पैकी १९ पदे 
रिक्त आहेत.

नायर रुग्णालयातील ७८ 
प्राध्यापकांपैकी ३१ पदे रिक्त 
असून, सहयोगी प्राध्यापकांची 
११५ पैकी २९ पदे, सहाय्यक 
प्राध्यापकांची १८४ पैकी १३२ 
पदे रिक्त आहेत. त्याचप्रमाणे 
प्रयोगशाळा तंत्रज्ञाची ६६ पैकी 
३० पदे, क्ष किरण तंत्रज्ञांची ४५ 
पैकी २८ पदे, परिसेविका ९९ 
पैकी २७, आयांची १९२ पैकी ६८ 
पदे, कक्ष परिचरची ३८३ पैकी 
१३० आणि सफाई कामगारांची 
३२५ पैकी १२० पदे रिक्त आहेत.

मुंबई महानगरपालिकेच्या 
या तिन्ही रुग्णालयांमधील रिक्त 
पदे भरल्यास रुग्णालयांमधील 
कर्मचारी व कामगारांवरील ताण 
कमी हाेण्यास मदत होऊ शकते. 

मात्र मुंबई महानगरपालिका पद 
भरती करण्याऐवजी रुग्णालयांचा 
पीपीपीमार्फत विकास करून 
त्यांचे खासगीकरण करण्याचा 
डाव आखत आहे. 

त्याचप्रमाणे मुंबई 
महानगरपालिकेच्या वैद्यकीय 
महाविद्यालयांतून दरवर्षी सुमारे 
१२०० एमबीबीएस आणि एक 
हजार पदव्युत्तर डॉक्टर शिक्षण 
घेऊन बाहेर पडतात. या 
डॉक्टरांची रुग्णालयातच भरती 
केल्यास डॉक्टरांची पदे भरणे 
शक्य आहे. तरीही मुंबई 
महानगरपालिकेकडून कंत्राटी 
डॉक्टरांची भरती करून 
सर्वसामान्यांवर अन्याय केला 
जात असल्याचे जन आरोग्य 
हक्क अभियानाकडून सांगण्यात 
आले.

मुबंई महानगरपालिकेच्या रुग्णालयातील ४५ टक्के जागा रिक्त

वसई, िद. २८  (वार्ताहर) : 
पर्यावरण पूरक छठपूजा उत्सव 
साजरा करणेच्या 
महानगरपालिकेच्या आवाहनाला 
नागरिकांचा सकारात्मक प्रतिसाद, 
महानगरपालिकेच्या उत्तम 
नियोजनामुळे छठपूजा उत्सव 
सुरळीतपणे संपन्न,

महानगरपालिकेमार्फत तयार 
करण्यात येणाऱ्या कृत्रिम 
तलावांच्या ठिकाणी निर्माल्य 
कलश, विद्युत व्यवस्था, स्वच्छता 
व्यवस्था, सर्व सुरक्षा व्यवस्था व 
इतर विविध सुविधा 
महानगरपालिकेमार्फत करण्यात 
आली होती. तसेच समुद्रकिनारीही 
विद्युत व्यवस्था, निर्माल्य कलश, 
मंडप व्यवस्था, स्वच्छता व्यवस्था 
करण्यात येणार असून त्याचबरोबर 
समुद्रकिनारी सुरक्षेच्या दृष्टीने 
जीवरक्षक, अग्निशमन विभागाच्या 
बोटी व इतर सुरक्षा व्यवस्था 
करण्यात आली होती. त्याचबरोबर 
समुद्रकिनाऱ्याच्या ठिकाणी 
नागरिकांना ये-जा करणेसाठी 
महानगरपालिकेमार्फत बस सेवा 
पुरविली गेली. छठपूजा उत्सव 
साजरा करताना नैसर्गिक 
तलावांमध्ये भाविकांनी कोणत्याही 
प्रकारचे पूजा सामुग्री व निर्माल्य 
विसर्जित करू नये, तेलाचे दिवे 
सोडू नये असे आवाहन मा.
आयुक्त महोदयांनी केले होते. या 
आवाहनाला नागरिकांनी 
सकारात्मक प्रतिसाद दिला. 

नागरिकांनी फक्त अर्ध्य देणेसाठी 
नैसर्गिक तलावांमध्ये प्रवेश देण्यात 
आला होता. यावेळी 
महानगरपालिकेच्या व पोलीस 
प्रशासनाच्या नियोजनामुळे व सर्व 
सुविधांमुळे सदर उत्सव 
सुरळीतपणे साजरा झाला. 
महानगरपालिकेने केलेल्या या 
सुविधांबाबत सर्व नागरिकांनी 
महानगरपालिकेचे आभार मानले.

महानगरपालिकेच्या पर्यावरण 
पूरक छठपूजा उत्सव साजरा 
करणेच्या आवाहनाला सकारात्मक 
प्रतिसाद देऊन उत्सव साजरा 
केल्याबद्दल आयुक्त मनोजकुमार 
सूर्यवंशी (भा.प्र.से.) यांनी सर्व 
नागरिकांचे आभार मानले आहेत. 

वसई-विरार शहर महानगरपालिकाच्या उत्तम 
नियोजनामुळे छठपूजा उत्सव सुरळीतपणे संपन्न

वसई विरार शहर 
महानगरपालिका कार्यक्षेत्रात 
छठपूजा उत्सव मोठ्या 
उत्साहात साजरा केला गेला. 
या उत्सव काळात पाण्याचे 
प्रदूषण होण्याची शक्यता 
लक्षात घेता 
महानगरपालिकेमार्फत यावर्षी 
छठपूजा उत्सवानिमित्त 
महानगरपालिकेतील प्रभाग 
समिती निहाय विविध ठिकाणी 
कृत्रिम तलाव तयार करण्यात 
आले होते. तसेच ०५ समुद्र 
समुद्रकिनाऱ्यांवर देखील 
व्यवस्था करण्यात आली 
होती.

ठाण,े िद. २८ (वार्ताहर) : 
ठाणे येथून मुंबईच्या दिशेने निघालेल्या 
आदिवासी मोर्चामुळे पूर्व द्रूतगती 
महामार्गावर पाचपाखाडी ते माजिवडा 
पर्यंत वाहनांच्या रांगा लागल्या होत्या. 
मोर्चामुळे ठाण्याहून मुंबईत 
कामानिमित्ताने वाहनाने निघालेल्या 
नोकरदारांना वाहतुक कोंडीचा फटका 
सहन करावा लागला. माजिवडा ते 
कोपरी हे १० ते १५ मिनीटांचे अंतर 
कापण्यासाठी चालकांना पाऊण तास 
लागत होता. महामार्गावरील  
कोंडी टाळण्यासाठी काही  
चालकांनी ठाण्यातील अंतर्गत मार्गाचा 
पर्याय निवडला. त्यामुळे अंतर्गत 
मार्गावर भार वाढून या मार्गावरही 
कोंडी झाली होती.

नाशिक येथून सकल आदिवासी 
विकास या संस्थेने विविध मागण्यांसाठी 
मुंबई पर्यंत मोर्चा काढला होता. हा 
मोर्चा पूर्व द्रुतगती महामार्गावर 
आल्यानंतर सोमवारी रात्री आणि 
मंगळवारी सकाळी मोठ्याप्रमाणात 
वाहतुक कोंडी झाली होती. घोडबंदर, 
भिवंडी, ठाणे शहराच्या मध्यवर्ती 
भागातून हजारो नागरिक पूर्व द्रूतगती 

महामार्गाने मुंबई गाठतात. परंतु 
मोर्चामुळे मंगळवारी सकाळी 
पाचपाखाडी ते माजिवडा पर्यंत 
वाहतुक कोंडी झाली होती.

मोर्चा कॅडबरी उड्डाणपूलावरून 
गेल्याने कोंडीत आणखी भर पडली. 
वाहन चालकांना १० ते १५ मिनीटांचे 
अंतर गाठण्यासाठी सुमारे पाऊण तास 
लागत होता. अनेकांना वेळेत कामाच्या 
ठिकाणी पोहचता आले नाही. सोमवारी 
रात्री देखील या मोर्चामुळे कोंडी झाली. 
मंगळवारी सकाळी कॅडबरी 
उड्डाणपूलाजवळ एक टेम्पो बंद पडला. 
त्यामुळे देखील कोंडीत भर पडली 
होती.

वाहन चालकांनी महामार्गाची 
कोंडी टाळण्यासाठी खोपट मार्गे 
महामार्ग गाठण्याचा निर्णय घेतला. 
त्यामुळे या मार्गावरही वाहनांचा भार 
वाढून काहीप्रमाणात कोंडी झाली होती.

महामुंबईमध्ये मागील काही 
महिन्यांपासून विविध प्रकल्प, 
पोलिसांच्या असमन्वयामुळे अवेळी 
सुटणारी अवजड वाहतुक, रस्त्यांची 
दुरावस्था यामुळे वाहतुक कोंडी वाढू 
लागली आहे. 

मुबंई, दि. २८ 
(प्रतिनिधी): अपुरी कागदपत्रे 
किंवा अन्य कारणांमुळे 
सर्वेक्षणाची प्रक्रिया पूर्ण न 
केलेल्या धारावीकरांना राज्य 
सरकारने पुन्हा एक संधी 
उपलब्ध करून दिली आहे. सर्व 
लाभार्थ्यांना पुनर्विकासात 
सामावून घेण्याच्या उद्देशाने, 
धारावी पुनर्विकास प्रकल्पाच्या 
(डीआरपी) वतीने ‘दस्तावेज 
संकलना’साठी १ ते १५ नोव्हेंबर 
या काळात विशेष मोहिमेचे 
आयोजन करण्यात आले आहे.

या मोहिमेत सहभागी 
होणाऱ्या पात्र धारावीकरांना 
त्यांचे आवश्यक दस्तावेज 
डीआरपीसमोर सादर करून 
सर्वेक्षणाची प्रक्रिया पूर्ण 
करण्याची संधी मिळणार आहे.

प्रत्येक पात्र कुटुंबाचा 
सहभाग निश्चित करतानाच 
एकही लाभार्थी कुटुंब 
पुनर्विकासापासून वंचित राहू 
नये, यासाठी आयोजित करण्यात 
येणाऱ्या या विशेष मोहिमेचा 
लाभ अधिकाधिक रहिवाशांनी 
घ्यावा, असे आवाहन डीआरपीने 
केले आहे. या मोहिमेत अपूर्ण 
अथवा अंशतः पडताळणी 
झालेल्या प्रकरणांची नोंद पूर्ण 
करण्यासाठी विशेष प्रयत्न 
करण्यात येणार आहेत. सर्व 

रहिवाशांनी स्वयंस्फूर्तीने पुढे 
येऊन संकलन केंद्रांवर 
आवश्यक दस्तावेज जमा 
करावेत, असे आवाहन करण्यात 
आले आहे. सेलिब्रिटींनाही 
लावला चुना! दादासाहेब फाळके 
यांच्या नावे बनावट पुरस्कार; 
उच्च न्यायालयाचा पुढील 
सुनावणीपर्यंत तपास थांबवण्याचा 
आदेश… धारावीतील सर्व 
झोपडीवासीयांना घरं मिळणार 
आहे. त्यानुसार २००० पर्यंतच्या 
पात्र झोपडीवासीयांना धारावीत 
तर २०११ पर्यंतच्या 

झोपडीवासीयांना सशुल्क आणि 
उर्वरित सर्व झोपडीवासीयांना 
भाडेतत्त्वार घरे दिली जाणार 
आहेत. ही घरे नंतर संबंधितांना 
विकत घेता येणार आहेत. 
त्यासाठी धारावीबाहेर 
डीआरपीला ५४१ एकर भूखंड 
राज्य शासनाकडून दिला जाणार 
आहे. त्यापैकी ६२.५ एकर 
भूखंडाचा ताबा डीआरपीला 
मिळाला आहे. त्यामध्ये कुर्ला 
येथील दुग्धशाळा आणि 
मुलुंडमधील खाजण भूखंडाचा 
समावेश आहे.

आवश्यक कागदपत्रांची 
पूर्तता करून आपल्या सदनिकांचे 
सर्वेक्षण पूर्ण केलेल्या 
धारावीकरांना प्राधान्य 
देण्यासाठी, परिशिष्ट दोन 
(नियोजित पात्रता यादी) जारी 
करण्यास सुरुवात केली आहे. 
ज्यांचे सर्वेक्षण अद्याप सुरू आहे 
किंवा नुकतेच पूर्ण झाले आहे, 
त्यांचा समावेश पुढील यादीत 
करण्यात येणार आहे, असे 
डीआरपीने स्पष्ट केल आहे.

आतापर्यंत धारावीतील एक 
लाखाहून अधिक रहिवाशांनी 
सर्वेक्षणाची प्रक्रिया पूर्ण केली 
आहे. मात्र, विविध कारणांमुळे 
सर्वेक्षणात सहभागी न झालेल्या 
रहिवाशांना या प्रक्रियेत सामावून 
घेण्यासाठी दस्तावेज संकलन 
मोहिमेचे आयोजन करण्यात 
आले आहे. घरोघरी जाणारे 
सर्वेक्षण अधिकारी आणि 
मध्यवर्ती कॉल सेंटरच्या 
माध्यमातून या मोहिमेचा 
कालावधी, आवश्यक दस्तावेज 
आणि अन्य माहिती रहिवाशांपर्यंत 
पोहोचविण्याची व्यवस्था 
एनएमडीपीएलकडून करण्यात 
येणार आहे. 

मोर्चामुळे महामार्गावर  
वाहतुक कोंडी

प्रलंबित सर्वेक्षण पूर्ण करण्याची 
धारावीकरांना संधी

१ त े१५ 
नोव्हेंबरपर्यंत 
विशषे मोहीम

दस्तावेज संकलन केंद्रे पुढीलप्रमाणे
n शालीमार इंडस्ट्रीयल इस्टेट, टाटा पॉवर जवळ, टी.एच. 

कटारिया मार्ग. माटुंगा लेबर कॅम्प.
n १०१/१०२,ओ विंग, कामराज स.गृ.संस्था, के. के. कृष्णन 

मेनन मार्ग, बालाजी नगर, धारावी.
n एनएमडीपीएल. स्कील सेंटरच्या वर, बाबासाहेब 

आंबेडकर स्कूल जवळ, एम. पी. नगर, धारावी.

पणु,े दि. २८ (वार्ताहर) 
: मॉडेल कॉलनी येथील जैन 
बोर्डिंग होस्टेलच्या वादग्रस्त 
जागेबाबत केंद्रीय राज्यमंत्री 
मुरलीधर मोहोळ यांचे नाव 
आल्याने वाद निर्माण झाला 
आहे. या जागेवरून आरोप 
प्रत्यारोप केले जात आहेत. 
त्यातच आता या जागेच्या 
विकसनासाठी धर्मादाय 
आयुक्तांची परवानगी न घेता 
१८ मजल्यांच्या इमारतींचे 
नकाशे मंजूर करण्यात 
आल्याचा आरोप काँग्रेसने 
केला आहे. त्यामुळे नवीन 
वाद निर्माण होण्याची शक्यता 
आहे.

जैन बोर्डिंग होस्टेलच्या 
जागेत बांधकाम परवानगी 
देताना अनेक नियमांकडे 
दुर्लक्ष करत वरिष्ठ 
अधिकाऱ्यांच्या दबावाखाली 
बांधकाम विभागातील 
अधिकाऱ्यांनी १८ मजले 
इमारतींच्या बांधकाम नकाशे 
मंजुर केले असल्याचा आरोप 
शहर काँग्रेसकडून करण्यात 
आला. या प्रकरणात झालेल्या 
अनियमित कारभाराची 
चौकशी करुन संबधित 
अधिकाऱ्यांवर कारवाई 
करावी, अशी मागणी 
महापालिका आयुक्त नवल 
किशोर राम यांच्याकडे 
करण्यात आली आहे. 
काँग्रेसचे शहराध्यक्ष अरविंद 
शिंदे यांच्या अध्यक्षतेखाली 
शिष्टमंडळाने आयुक्तांची भेट 
घेत ही मागणी केली.

या जमिनीवर 
बांधकामांचे नकाशे मंजुर 
करताना येथील झाडे, विहिरी, 
मंदिर याकडे दुर्लक्ष करण्यात 
आले. अग्नीशमन विभाग 
तसेच वृक्ष प्राधिकरण 
समितीचे ना हरकत प्रमाणपत्र 
न घेता बांधकाम विभागातील 
अधिकाऱ्यांनी हे नकाशे मंजुर 
केले. पर्यावरण दाखला 
मिळविण्यासाठी नकाशात 
झाडे, विहिरी तसेच म्हाडा 
आरक्षण दाखविणे गरजेचे 
होते. मात्र याकडेही दुर्लक्ष 
केल्याची तक्रार करण्यात 
आली आहे. महापालिकेच्या 
बांधकाम विभाग, विधी 
विभाग, अग्नीशमन विभाग 
तसेच दक्षता विभागातील 
अधिकाऱ्यांनी यामध्ये 
जाणीवपूर्वक केलेले दुर्लक्ष 
संशयास्पद असून या संबधित 
सर्वांची चौकशी करावी, अशी 
मागणी करण्यात आली आहे.

जैन बोर्डिंग होस्टेलच्या 
वादग्रस्त जागेबाबत आज २८ 
ऑक्टोबरला धर्मदाय 
आयुक्तांसमोर सुनावणी 
होणार आहे. या सुनावणीमध्ये 
काय निकाल धर्मदाय 
आयुक्तांकडून दिला जाणार 
याकडे जैन समाजाबरोबरच 
राजकीय मंडळींचे लक्ष 
लागले आहे. मॉडेल कॉलनी 
येथील साडेतीन एकर जैन 
बोर्डिंग होस्टेलची जागा एका 
बांधकाम व्यावसायिकाला 
विकसनासाठी देण्याचा निर्णय 
घेण्यात आला आहे. 

जैन बोर्डिंग होस्टेलच्या 
जागेत १८ मजली 

इमारतींची परवानगी
 काँग्रेसचा भ्रष्टाचाराचा आरोप

